
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
আছে, তাহা কখনও ইহার অনুভব করেন নাই। গ্রন্থপাঠে
ধর্ম নাই।
ব্ৰহ্মজ্ঞ ব্যক্তিরই কাছে কেবল ধর্ম আছে।
ব্ৰহ্মজ্ঞ ব্যক্তিই কেবল অপরকে ধর্ম দেখাইতে ও দিতে
পারেন। যেরূপ দ্রব্যসামগ্রী হাতে করিয়া ধরা যায়,
অনুভব করা যায়, খাদ্য হইলে খাওয়া যায় এবং এক ব্যক্তি
অপর ব্যক্তিকে প্রদান করিতে পারে, ধর্মও ঠিক তদ্রুপ
স্পর্শনীয় জিনিষ। ইহাকেই প্রাণ বলে।
কেবল সেই
ব্যক্তি ধর্ম দিতে ও দেখাইতে পারেন, যিনি আপনার ভিতর এই
প্রাণ, শক্তি বা কুলকুণ্ডলিনী জাগ্রত করিতে সক্ষম হইযাছেন।
দেহের গভীরস্তরে সূক্ষ্মানুসূক্ষ্ম স্নাযুতে যখন শক্তি প্রবুদ্ধ
হয তখন জগৎ ও বস্তুসমুদয়ের
সম্পর্ক ভিন্ন ভিন্ন ভাবে
পরিলক্ষিত হয়। দার্শনিক ও বৈজ্ঞানিকেরা যে-সকল
মহাসত্য আবিষ্কার করেন, তাহা মনকে ই ব্যোম বা
চিদাকাশে তুলিযা স্থির করিযা ৰাখিলেই স্পষ্ট বুঝিতে পারা
যায়। সবিকল্প সমাধিতে মন রাখিলে তবে তার খণ্ডত্ব ও
পূর্ণ জ্ঞানের উপলব্ধি হয়।
ধর্ম যে জীবিত ও প্রত্যক্ষের বিষয়, স্বামিজীর কৃপায়
ও করম্পর্শে তাহা আমি প্রত্যক্ষ করিলাম, এবং অপরাপর
দেয় বস্তুর ন্যায ইহা স্পষ্ট হাতে হাতে পাইলাম। শব্দ,
তর্ক, বিদ্যা, বুদ্ধি, কিছুই তথায নাই, সব লয় হইয়া
গিয়াছে ; সবই এক-এক-এক জীবন্ত। জীবন্ত বা এক
চিৎ অসীমভাবে বিরাজ করিতেছে। আবার পরক্ষণে

